
BASES REGULADORAS DO 

“III CERTAME FAMILIAR: TEMPOS DE LECER LAXEIROS EN FAMILIA. A túa foto de familia nos espazos naturais,

patrimoniais, culturais e históricos do Concello de Laxe pode ter premio neste 2023”

Introdución

No ano 1993, a ONU fixou a celebración do Día Internacional da Familia no día 15 de maio, reivindicando o papel da familia
como núcleo primeiro e principal de desenvolvemento de calquera persoa e resaltando o papel educativo que esta ten sobre os
máis pequenos e pequenas. Dende entón, o Día Internacional da Familia, representa unha data emblemática na que resaltar o
valor desta institución a nivel mundial, tendo en conta que dela depende a integración co entorno de cada persoa en canto que
é unha das principais transmisoras dos valores e normas que rexen calquera sociedade e dos cales depende a nosa integración
na mesma. Un dos obxectivos desta data é precisamente a de pór en valor e fortalecer a importancia dos lazos familiares no
desenvolvemento e integración de calquera persoa, así como tamén a de reflexionar sobre aquelas cuestións que afectan o seu
desenvolvemento, evolución e as diferentes necesidades destas.

Por outro lado, facíase tamén fincapé na evolución necesaria do concepto de “familia tradicional”, formado polas figuras de
“pai, nai e fillos/as”, que foi mudando e ampliándose dende xa fai anos, adaptándose á realidade e aos diferentes tipos de
familias que hoxe temos, respectando a diversidade persoal e social e entendendo que nelas, os roles femininos e masculinos
tamén foron mudando, unificándose e/ou intercambiándose. Hoxe en día, débese entender o concepto de familia dun xeito
amplo, non determinado unicamente por lazos de consanguinidade, senón que se fundamenta naquelas persoas que sendo
conviventes, forman unha unidade social, afectiva, educativa, socializadora e de consumo que se converte en esencial para o
desenvolvemento integral e saudable de calquera persoa.

Ademais de reivindicar o papel socializador e educativo da familia, reflexionar sobre as súas necesidades, un dos obxectivos cos
que naceu a conmemoración deste día internacional, tamén foi o de fortalecer os lazos familiares, favorecendo e reivindicando
a necesidade de dispor tempos para estar e gozar en familia.

Co pretexto de sumarnos á conmemoración deste día internacional e uníndonos ás finalidades comentadas nos parágrafos
anteriores, así como cos obxectivos de coñecer e analizar os espazos naturais, culturais e patrimoniais do noso Concello máis
valorados polas familias para ocupar os seus tempos libres de cara a convertelos en tempos de lecer, e co obxecto de potenciar
o achegamento ó noso patrimonio coñecendo os motivos polos cales os estes espazos son seleccionados, realizando unha
aproximación e percorrido polo noso patrimonio, propoñemos a realización desta terceira edición do certame.

Co premio outorgado, pretendemos seguir favorecendo ocupación dos tempos libres familiares de maneira compartida, para
así convertelos en tempos de ocio e de goce tanto persoal como grupal, en familia, como tamén seguir potenciando e apoiando
ó comercio e á iniciativa empresarial e/ou privada do noso Concello.

No certame deste ano, de cara a outorgar un premio diferente ó concedido nas dúas edicións anteriores, xornada familiar no
Aquapark de Cerceda, pensando en que este puidese resultar máis atractivo para aquelas persoas que xa gozaran do premio en
anos anteriores, así como coa intención de favorecer a promoción e o coñecemento das alternativas de ocio que existen na
nosa vila promovidas polo sector privado, proponse outorgar o seguinte premio para aquela fotografía ou fotografías que máis
votos acaden ata esgotar o número total de premios a outorgar: un total de 6 VALES para gozar en familia dun PASEO EN KAIAK
de aproximadamente dúas horas de duración pola ría de Laxe, guiado por persoal traballador da empresa local  SUPmera,
entendendo ademais que se trata dunha oferta que pode resultar atractiva e alternativa para calquera membro da familia,
independentemente da súa idade. 

En base ao comentado ata o momento, a Concellería de comercio, hostalaría, turismo e cultura, propón a realización deste
certame con arranxo ás seguintes bases reguladoras.

1.- PARTICIPANTES

• Poderán participar neste certame todas as modalidades de familias entendidas como grupo de PERSOAS CONVIVENTES.

• Cada persoa, nominadamente, só poderá presentar unha única solicitude e fotografía grupal que represente a súa familia.

Documento electrónico asinado dixitalmente cuxa integridade garántese mediante cotexo na Sede Electrónica do Concello de Laxe co Código de Verificación Dixital (CVD) especificado á marxe.
(artigo 18.1.b da Lei 11/2007, de 22 de xuño, de acceso electrónico dos cidadáns aos Servizos Públicos)

2.- SOLICITUDES DE PARTICIPACIÓN E FORMATO
• Para participar no certame, CADA FAMILIA/GRUPO DE PERSOAS CONVIVENTES, a través dunha persoa representante que, en
todo caso, deberá de ser maior de idade, REMITIRÁ Ó CONCELLO DE LAXE UNHA INSTANCIA DE SOLICITUDE XERAL E UNHA
FOTOGRAFÍA  FAMILIAR tomada NUN ESPAZO NATURAL,  CULTURAL  OU PATRIMONIAL do noso municipio  que,  de  maneira
frecuente  ou  puntual,  sexa  elixida  polo  grupo  de  persoas  que  aparecen  na  imaxe  para  ocupar  os  seus  tempos  libres,
converténdoos en verdadeiros tempos de lecer compartido.
•  O  documento  “INSTANCIA  DE  SOLICITUDE  XERAL”,  poderase  descargar  dende  a  sede  electrónica  municipal
(https://sede.laxe.es/) no apartado de “Solicitude Xeral” ou ben solicitala nas oficinas xerais da Casa do Concello (1º andar).

◦ No apartado de “EXPOSICIÓN”, deberá facer constar que coñece as bases do III CERTAME FAMILIAR: “TEMPOS DE LECER
LAXEIROS EN FAMILIA”.
◦ No apartado de “SOLICITUDE”, deberá sinalar que desexa participar no mesmo, aportando os seguintes DATOS:

1. NOME E APELIDOS DE TODAS AS PERSOAS QUE APARECEN NA IMAXE, especificando: NOME, APELIDOS, IDADES E
VÍNCULO entre elas (pais, nais, fillos, fillas, avós, avoas, etc...)
2. O CONCELLO DE RESIDENCIA HABITUAL da familia/persoas conviventes.
3. O TÍTULO DA FOTOGRAFÍA que seguirá a seguinte estrutura: “A FAMILIA ________(indicar apelidos e/ou
pseudónimo do grupo familiar)_______________ EN ________(indicar o lugar no que foi tomada a fotografía)
_____________do Concello de Laxe”.
4. Unha FRASE que resuma o motivo da elección dese lugar para pasar os tempos en familia.

• Xunto coa instancia de solicitude, deberán achegar a fotografía, que necesariamente reunirá as seguintes características:
formato .jpeg ou .png que non poderá conter textos nin marcas de auga e que, en todo caso, deberá ter unha resolución e
enfoque suficiente como para recoñecer tanto ás persoas que aparecen na imaxe como o lugar fotografado.
-  Para  garantir  a  calidade  do  envío  da  imaxe,  dita  fotografía  deberá  de  remitirase  tamén  e  necesariamente  por  correo
electrónico ó enderezo electrónico de cultura@concellodelaxe.com, sinalando no mesmo correo o nome e apelidos da persoa
que a remite como representante do grupo.

3.- FORMAS DE PRESENTACIÓN e PRAZOS
• Haberá 3 MODALIDADES PARA A PRESENTACIÓN das instancias e envío dos datos requiridos na convocatoria:

a) DE MANEIRA PRESENCIAL no Rexistro Xeral da Casa do Concello.
b) DE FORMA TELEMÁTICA, a través da sede electrónica municipal: https://sede.laxe.es
c) POR CORREO POSTAL, remitindo a documentación a: DPTO. DE CULTURA do Concello de Laxe, Avda. Cesáreo Pondal,
núm. 26, 15117 Laxe, A Coruña. Neste caso, será de carácter obrigatorio comunicar o envío da solicitude de participación
por  correo  electrónico  dirixido  a  cultura@concellodelaxe.com.  Neste  correo  electrónico,  deberán  indicar  a  data  de
remisión da documentación e entrega na oficina de correos, así como remitir a fotografía candidata ó certame e unha
imaxe/fotografía da solicitude remitida na que se poda apreciar claramente o selo de saída da oficina de correos que
corresponda.

• PRAZO PARA A REMISIÓN DE SOLICITUDES E FOTOGRAFÍAS: dende o VENRES 5 de MAIO ata as 23.59 h do LUNS 15 DE MAIO
do 2023. Todas as solicitudes recibidas fóra dos días sinalados como límites do prazo, serán excluídas do certame.
• PRAZO DE VOTACIÓNS:  dende o martes 16 de maio do 2023 ata as 11.00 horas do xoves 18 de maio. Non serán tidas en
conta todas aquelas que se fagan despois do horario sinalado. No caso de que haxa empates entre os votos e non haxa
claramente tres fotografías gañadoras, habilitarase un prazo extraordinario de votacións ata o ás 11.00 horas do VENRES 19 de
maio, só para aquelas fotografías máis votadas e con empate no número de votos nos tres primeiros postos. De persistir o
empate, repetirase o proceso ata o SÁBADO 20 de maio.
• RESOLUCIÓN DO CERTAME: os resultados do certame, sempre que sexa posible e de non haber empates, daranse a coñecer o
VENRES 19 DE MAIO.
• ENTREGA DE PREMIOS:  sempre que a dispoñibilidade das persoas premiadas o faga posible, os premios serán entregados
durante a fin de semana do 20 e 21 de maio.

4.- XURADO E PROCEDEMENTO PARA AS VOTACIÓNS E RESOLUCIÓN
•  O xurado  estará  formado por  todas  aquelas  persoas  que  emitan  os  seus  votos  dende  o  mesmo momento  en  que  se
compartan as imaxes por unha das seguintes CANLES:

 PÁXINA DO FACEBOOK do Concello de Laxe.➢
Para emitir os votos deberase outorgar un “me gusta” na fotografía elixida.

Documento electrónico asinado dixitalmente cuxa integridade garántese mediante cotexo na Sede Electrónica do Concello de Laxe co Código de Verificación Dixital (CVD) especificado á marxe.
(artigo 18.1.b da Lei 11/2007, de 22 de xuño, de acceso electrónico dos cidadáns aos Servizos Públicos)

 POR MENSAXE WHATSAPP enviado ó teléfono de NovasLaxe: 657 771 006➢
Neste  caso,  para  emitir  os  votos  deberase  enviar  un  mensaxe  Whatsapp  co  seguinte  texto:  “VOTO  A  FAMILIA
_____________(apelidos desta)”.
A través desta canle, só será admitido un voto por persoa. En caso de que unha mesma persoa emita varios votos, só
será tido en conta o primeiro deles recibido.

• O persoal do concello será o encargado de recompilar e sumar todos os votos emitidos polas dúas canles xa comentadas. O
reconto realizarase ás 11.00 horas do/s día/s sinalados, non tendo en conta os votos que se emitan con posterioridade á hora
sinalada.
•  Resolverá  o  certame  a  alcaldía  do  Concello  de  Laxe  en  base  ó  informe  de  votación  emitido  polo  persoal  técnico,
permanecendo dita Resolución exposta no taboleiro de anuncios da Casa do Concello.
• Naqueles supostos non previstos nestas bases, decidirá a equipa de goberno municipal sobre o seu procedemento e xestión.
• O resultado será comunicado ás persoas gañadoras así como nas redes sociais municipais e canles de comunicación habituais
do Concello de Laxe.

5.- PREMIOS

• PODERÁN ENTREGARSE DE UN A TRES PREMIOS para aquela fotografía ou fotografías que máis votos acaden no proceso de
votación,  unha vez sumados o número total  de votos obtidos por cada imaxe polas dúas canles de votación sinaladas no
apartado anterior destas bases. 

•  A  FOTOGRAFÍA  MÁIS  VOTADA PODERÁ OPTAR A GAÑAR UN NÚMERO TOTAL DE VALES EQUIVALENTES Ó NÚMERO DE
PERSOAS QUE APAREZAN NA IMAXE ATA ACADAR O MÁXIMO DE 6 VALES QUE SERÁN OUTORGADOS NESTA EDICIÓN.
No caso de que o número de persoas que aparezan na imaxe sexa inferior a 6, outorgarase un SEGUNDO PREMIO, e así,
sucesivamente, ata entregar o número total de vales que conforman o premio ou premios desta edición.

• O PREMIO ou PREMIOS OUTORGADOS, consistirá/n na entrega dun DIPLOMA xunto co TOTAL DE VALES EQUIVALENTES Ó
NÚMERO DE PERSOAS QUE APAREZAN NA FOTOGRAFÍA PARA GOZAR DUN PASEO EN KAIAK POLA RÍA DE LAXE que será guiado
pola empresa local SUPmera.

• Cada familia premiada será a encargada de confirmar coa empresa local as datas e horarios nas que poderá gozar dos vales
outorgados.

• En todo caso, a DATA LÍMITE PARA TROCAR OS VALES será o 31 DE OUTUBRO DO 2023.

6.-  DEREITOS DE AUTOR E PROTECCIÓN DE DATOS DE CARÁCTER PERSOAL
• O Concello, resérvase o dereito de exposición, reprodución e publicación das imaxes remitidas ó certame sen que medie
ánimo de lucro e sen que, en ningún caso, poidan ser obxecto de compravenda.
• En ningún caso, serán esixibles ó Concello dereitos de autor ou de imaxe por parte das persoas autoras ou por aquelas que
aparezan nas imaxes.
• Cada persoa participante consinte que o Concello de Laxe faga públicos a través da súa páxina de Facebook e redes sociais
municipais os concellos de residencia, os nomes e os apelidos das persoas premiadas. Así mesmo, consinte que estes mesmos
datos e imaxes sexan remitidas ós medios de comunicación locais informativos e á empresa na que trocarán os vales.
De acordo coa LOPD, Ley orgánica 15/1999, de 13 de decembro, de protección de datos de carácter persoal, os datos persoais
facilitados para a participación no concurso, serán incorporados en ficheiros dos que é responsable O Concello de Laxe. Estes
datos serán tratados de xeito totalmente confidencial e serán usados exclusivamente para os fins expresados.
Se desexa exerce-los seus dereitos de acceso, rectificación, oposición ou cancelación dos seus datos persoais que figuran nos
nosos rexistros, por favor, solicíteo escribindo un correo electrónico a cultura@concellodelaxe.com ou enviando unha carta ó
noso enderezo postal enriba indicado.

7.-  A PARTICIPACIÓN NESTE CERTAME SUPÓN A TOTAL ACEPTACIÓN DAS BASES  por parte de cada unha das persoas que
aparezan nas imaxes remitidas e cuxos datos se envíen ó Concello de Laxe coa finalidade de participar no mesmo.

Laxe, na data da sinatura dixital
A concelleira de comercio, hostalaría, turismo e cultura, 
Raquel Lema Allo.

Documento electrónico asinado dixitalmente cuxa integridade garántese mediante cotexo na Sede Electrónica do Concello de Laxe co Código de Verificación Dixital (CVD) especificado á marxe.
(artigo 18.1.b da Lei 11/2007, de 22 de xuño, de acceso electrónico dos cidadáns aos Servizos Públicos)

